
				ఈ పుట ఆమోదించబడ్డది
మీ వాడుకరి పేజీలో మీగురించిన వివరాలు, మీకు తెలిసిన, మీకు  ఆసక్తి కలిగిన వ్యాసాలపేర్లు.  మీరు ఏదైనా సంస్థకి చెందితే ఆ వివరాలు, మీకు వైరుధ్యాసక్తులు (Conflict of Interest) వుంటే ఆ వివరాలు  తెలియపరచడానికి  సరియైన  చోటు ఇదే. ఉదాహరణగా మీరు పనిచేస్తున్న సంస్థకు సంబంధిత వ్యాసంలో మీరు దిద్దుబాటు చేస్తున్న సమయలో తటస్థంగా ఉండడం శ్రమతో కూడుకున్న విషయమే అయినప్పటికీ  మీ సంస్థ గురించి విషయ పరిజ్ఞానం మీకు అధికంగా ఉంటుంది కనుక మీ సంస్థ గురించిన పరపూర్ణ సమాచారం సంబంధిత వ్యాసంలో  మీరు చేర్చవచ్చు. అలాగే మీ సంస్థ సంబంధిత వ్యాసంలో ఏవైనా లోటుపాట్లు ఉన్నా లేక అందించిన సమాచారం పాతబడినా వాటిని సవరించడానికి అవసరమైన సూచనలను చర్చాపేజీలో వ్రాయవచ్చు లేకుంటే వారిని మీ పేజీని సందర్శించేలా చేయవచ్చు. వ్యాసరచయిత మీరందించిన వనరులను ఉపయోగించి  వికీపీడియాలో ఉన్న వ్యాసాన్ని మెరుగుపరిచే అవకాశం ఉంది.

ఇతర సభ్యులు మీకు సందేశాలు పంపడానికి, సూచనలు అందించడానికి ఇతర సంప్రదింపులు జరపడానికి మీరు ప్రతిస్పందన తెలపడానికి సరైన చోటు  వాడుకరి చర్చ పేజి. సభ్యులలో అనేకమంది కొత్తగా వికీపీడియాలో ప్రవేశించిన సభ్యులకు వారి చర్చాపేజీలలో స్వాగతసందేశం పంపుతుంటారు. ఇతర సభ్యులు కూడా మీరు కోరకుండానే, దిద్దుబాట్లు చేయడానికి మీకు అవసరమైన సమాచారం మీ చర్చాపేజీలో వ్రాస్తూ మీతో సంప్రదింపులు జరుపుతుంటారు.

ప్రతిఒక్క వ్యాసానికి ఒక చర్చా పేజి ఉంటుంది.  వ్యాసాల చర్చా పేజిలో సభ్యులు వ్యాససంబంధిత విషయాలను చర్చించడానికి వివాదాలను పరిష్కరించడానికి, వ్యాస నాణ్యతను మెరుగుపరచడానికి ఈ పేజీ ఎంతగానో సహకరిస్తుంది. మీ దిద్దుబాట్లు చూసి ఆశ్చర్యపడిన సభ్యులు దానిని గురించిన వివరణ తెలుసుకోవడానికి కూడా ఈ పేజీ సహకరిస్తుంది. అలాగే ఇతర సభ్యుల నుండి వ్యాస సంబంధిత సహాయం కోరడానికి కూడా వ్యాసాల చర్చాపేజీలు సరైన వేదిక అనుకోవచ్చు. 





ప్రయత్నించండి! 

మీ  వాడుకరి పేరు పై నొక్కండి ఆ తరువాత పేజీలో మార్పులు చేయుటకు సవరించు నొక్కండి.  సవరించు ఉపకరణ పట్టీలో  వున్న వివిధ  ఐచ్ఛికాలను పరిశీలించండి.... [image: ](బొద్దు), [image: ](వాలు), మరియు [image: ] (లంకె).

రూపాన్ని దిద్దే ఉపకరణాలు చూడుటకు ఉన్నత నొక్కండి. 

వికీ కోడుల త్వరిత సూచీ ఈ పుస్తకం చివరి భాగంలో వుంది.






 






ఓ, ఎవరో నా చర్చాపేజీలో వ్యాఖ్య చేర్చారు. ఈ సందేశం, నేను  మూలాలు పేర్కొనలేదుకాబట్టి  నా సవరణలు రద్దు చేయబడినవని తెలుపుతున్నది. దీనికి ఆధారం ప్రభుత్వ జాలస్థలి లో పేర్కొన్నారు కాబట్టి, నేను మరల సవరించుతాను. ఈ సారి  నేను ఈ మూలాన్ని   వ్యాసంలో  సవరణ ప్రక్కన చేరుస్తాను. అప్పడు అది అడుగున వున్న మూలాల విభాగంలో కనబడుతుంది. అలా చేస్తే సరిపోతుంది.

